
Bustadpolitisk handlingsplan 2018-2027, oppstart og organisering av planarbeid  

 

Kort samandrag: 
Administrasjonen fremjar sak om oppstart av planarbeid for Bustadpolitisk handlingsplan 

2018-2027, og har utarbeida framlegg til prosjektplan for arbeidet.  Administrasjonen rår og 

til at kommunestyret vedtek utlysing av eit prøveprosjekt etter «Hamarøymodellen» i næraste 

framtid.   

 

 

Rådmannen si tilråding: 
Kommunestyret vedtek oppstart av Bustadpolitisk handlingsplan 2018-2027 i tråd med 

framlegg til Prosjektplan.  Kommunestyret vedtek og at administrasjonen innan juli 2017 

gjennomfører ei utlysing for eit bustadutviklingsprosjekt i tråd med «Hamarøymodellen», som 

eit prøveprosjekt på ordninga med støtte frå Husbanken til utbygging i privat regi med 

kommunal tilsegnsrett.   Eventuelt tilsagn til avtale med utbyggjar, skal vedtakast gjennom 

politisk handsaming.  

 

 

22.06.2017 Formannskapet 

 

Røysting: 
Tilrådinga frå rådmannen vart samrøystes vedteken. 

 

FS-101/17 Vedtak: 

Kommunestyret vedtek oppstart av Bustadpolitisk handlingsplan 2018-2027 i tråd med 

framlegg til Prosjektplan.  Kommunestyret vedtek og at administrasjonen innan juli 2017 



 
 

 

 

 

 
 

gjennomfører ei utlysing for eit bustadutviklingsprosjekt i tråd med «Hamarøymodellen», som 

eit prøveprosjekt på ordninga med støtte frå Husbanken til utbygging i privat regi med 

kommunal tilsegnsrett.   Eventuelt tilsagn til avtale med utbyggjar, skal vedtakast gjennom 

politisk handsaming.  

 

 

 

22.06.2017 Kommunestyret 

 

Røysting: 
Tilrådinga frå Formannskapet vart samrøystes vedteke. 

 

KS-043/17 Vedtak: 

Kommunestyret vedtek oppstart av Bustadpolitisk handlingsplan 2018-2027 i tråd med 

framlegg til Prosjektplan.  Kommunestyret vedtek og at administrasjonen innan juli 2017 

gjennomfører ei utlysing for eit bustadutviklingsprosjekt i tråd med «Hamarøymodellen», som 

eit prøveprosjekt på ordninga med støtte frå Husbanken til utbygging i privat regi med 

kommunal tilsegnsrett.   Eventuelt tilsagn til avtale med utbyggjar, skal vedtakast gjennom 

politisk handsaming.  

 

 

 

Vedlegg: 
Prosjektplan.pdf 
 

Aktuelle lover, forskrifter, avtalar m.m. 
Plan- og bygningslova (prosessreglar) 

 

Saksutgreiing 
I Kommunal Planstrategi 2016-2020 er det sett opp at kommunen skal utarbeide ny 

Bustadpolitisk handlingsplan i 2018.  Administrasjon, Lærdal Næringsutvikling og NAV har 

hatt møte om saka, og det er stor semje om at utarbeiding av plan ikkje bør vente til 2018, 

men starte opp no.  Kommunen har lite tilgjengelege bustadar generelt, både på det private og 

det offentlege markedet, og det er vanskeleg å skaffe bustad på generelt grunnlag og for 

vanskelegstilte på bustadmarkedet.  Det er eit stort behov for å analysere bustadbehovet, 

utarbeide mål og strategiar for ei god bustadutvikling i kommunen, og å opparbeide seg 

kompetanse på korleis kommunen på best mogleg måte kan leggje til rette for ein god og 

effektiv bustadutvikling i privat og offentleg regi.  Omstillingsstyret i Lærdal har i arbeidet 

med Omstillingsarbeidet peika spesielt på bustadutvikling som eit prioritert satsingsområde 

for kommunen.  Lærdal Næringsutvikling og kommunal leiing har gjennomførd studietur til 

Hamarøy for å auke kompetansen på ulike metodar for å tilretteleggje for bustadutvikling i 

privat regi med kommunal tilvisningsrett på ein del av einingane som vert bygd.  Dette for å 

sikre både bustadutvikling for vanskelegstilte og på generelt grunnlag.  På studieturen vart det 

enno meir tydeleg at kommunen har behov for å utarbeide bustadpolitisk handlingsplan no.   



 
 

 

 

 

 
 

 

Ein bustadpolitisk handlingsplan er er eit politisk styringsverktøy som fastset mål, tiltak og 

prioriteringar for kommunen sin bustadpolitikk.  Planen skal bidra til større effektivitet og 

meir samkøyrd bustadpolitikk i Lærdal kommune, og gje grunnlag for samarbeid med 

befolkning og aktørar i bustadmarkedet.             

 

For meir informasjon om innhald og målsetjingar i planarbeidet, organisering og 

framdriftsplan, vert det vist til vedlagde Prosjektplan for utarbeiding av Bustadpolitisk 

handlingsplan 2018-2027. 

 

På studieturen til Hamarøy vart deltakarane godt informert om den såkalla 

«Hamarøymodellen», som er ein godkjent utbyggingsmodell i Husbanken som kan få gode 

støtteordningar.   Denne modellen inneberer at kommunen lyser ut ein anbodskonkurranse,  

der private aktørar blir bedt om å byggja, eiga, drifta og vedlikehalda eit visst tal einingar med 

nærare definert storleik og standard til leigetakarar som vert rekna som vanskelegstilte på 

bustadmarkedet.  Kommunen stiller og krav til beliggenheit og bumiljø.  Aktørane som får ein 

slik avtale, forpliktar seg samstundes til å byggja tilsvarande tal bustadar for det ordinære 

markedet.  Utbyggjar må sjølv ha hand om arealet.  

 

Fordi bueiningane som kommunen leiger er øyremerka for vanskelegstilte, utløyser desse 

midlar frå Husbanken, tilsvarande 20 % av byggjekostnadane, som utbyggjar får nytte.  I 

tillegg kan utbyggjar få grunnlån frå Husbanken med svært god rente og gode 

nedbetalingsvilkår.  For dei øyremerka bustadane, går kommunen inn med avtale om 

tilvisningsrett i 10+10 år, noko som gjer at utbyggjar er garantert husleigeinntekter i lang tid.  

Gjennom modellen vert tre problemstillingar løyst på ei gong:   

· Utbygging av bustadar for vanskelegstilte på bustadmarkedet 

· Utbygging av bustadar for det ordinære bustadmarkedet 

· Ikkje auka kommunal bustadmasse, dvs. ikkje auka utgifter til drift og vedlikehald 

 

Administrasjon, NAV og LNU er samde i at det hastar å få i gang fleire utbyggingsprosjekt 

for både det ordinære bustadmarkedet og for vanskelegstilte i bustadmarkedet.  Dette vart 

drøfta i formannskapet 06. juni, og det vart her fremja ynskje om at administrasjonen lyste ut 

eit prosjekt etter «Hamarøymodellen» med det same.  

 

Vurdering 
Det er stor semje om at det er behov for å utarbeide ein Bustadpolitisk handlingsplan for 

kommunen, som kan peike ut mål og strategiar for bustadpolitikken i Lærdal kommune.  Det 

er behov for å sjå nærare på korleis kommunen skal gjennomføre si rolle som tilretteleggjar 



 
 

 

 

 

 
 

og pådrivar for utbygging av bustadar, kva bustadar det er behov for, mål og tiltak for dei 

neste åra, verkemidlar til bustadutvikling og gjennomføring, ansvarsfordeling og forankring i 

organisasjonen.  Planarbeidet bør vera effektivt, samstundes som ein bør leggja vekt på ein 

god medverknadsprosess for alle involverte aktørar (NAV, flyktningstenesta, plan- og 

byggjesak, tekniske tenester, psykisk helse, rusomsorg, utbyggjarar, innbyggjarar, Råd for 

eldre og menneske med nedsett funksjonsevne osv).  Administrasjonen rår til at 

kommunestyret vedtek oppstart av arbeidet med Bustadpolitisk handlingsplan 2018-2027, 

med mål om eit vedtak av plan i kommunestyret i desember 2017. 

 

Det er og fremja eit politisk ynskje om å utlyse eit prosjekt etter «Hamarøymodellen» no.  

Administrasjonen er samd i at ein ikkje treng vente på vedtak av Bustadpolitisk handlingsplan 

for å gjennomføre ei slik utlysing, då det er semje om at det er behov for eit slikt 

utbyggingsprosjekt.  Dette prosjektet kan og sjåast på som ein prøveprosjekt, for å innhente 

erfaringskompetanse til det vidare planarbeidet.  Administrasjonen rår til at kommunestyret 

vedtek at det vert lyst ut anbod på utbygging etter «Hamarøymodellen» i næraste framtid, og 

at dette vert gjort i samråd med Husbanken sine vegleiarar og rådgjevarar.  Utlysinga bør skje 

snarast, og innan juli 2017, for å kunne hente erfaringar frå prosjektet inn i planarbeidet.  Eit 

eventuelt tilsagn til avtale med utbyggjar, må vedtakast gjennom politisk handsaming. 

 

 

 

 


